
তথ্যবিবরণী                                                                                                                              নম্বর : ৬০৯৭
সাবেক সংসদ সদস্য জয়নাল হাজারীর মৃত্যুতে মন্ত্রিপরিষদ সদস্যবৃন্দের শোক
ঢাকা, ১২ পৌষ (২৭ ডিসেম্বর) :


আওয়ামী লীগের উপদেষ্টামন্ডলীর সদস্য, তিনবারের নির্বাচিত সাবেক সংসদ সদস্য জয়নাল হাজারীর মৃত্যুতে মন্ত্রী, প্রতিমন্ত্রী ও উপমন্ত্রীবর্গ গভীর শোক ও দুঃখ প্রকাশ করেছেন।
        আজ পৃথক শোকবার্তায় মন্ত্রী, প্রতিমন্ত্রী ও উপমন্ত্রীবর্গ মরহুমের মাগফেরাত কামনা করেন এবং শোকসন্তপ্ত পরিবারের প্রতি গভীর সমবেদনা জানান।  

         জয়নাল হাজারীর মৃত্যুতে গভীর শোক ও দুঃখ প্রকাশ করেছেন মুক্তিযুদ্ধ বিষয়ক মন্ত্রী আ ক ম মোজাম্মেল হক; কৃষিমন্ত্রী ড. মোঃ আব্দুর রাজ্জাক; তথ্য ও সম্প্রচার মন্ত্রী ড. হাছান মাহ্‌মুদ; স্থানীয় সরকার মন্ত্রী মোঃ তাজুল ইসলাম; পরিকল্পনা মন্ত্রী এম এ  মান্নান; বস্ত্র ও পাট মন্ত্রী গোলাম দস্তগীর গাজী, বীরপ্রতীক; খাদ্যমন্ত্রী সাধন চন্দ্র মজুমদার; বাণিজ্যমন্ত্রী টিপু মুনশি; সমাজকল্যাণ মন্ত্রী নুরুজ্জামান আহমেদ; মৎস্য ও প্রাণিসম্পদ মন্ত্রী শ ম রেজাউল করিম; পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন; ভূমিমন্ত্রী সাইফুজ্জামান চৌধুরী; রেলপথ মন্ত্রী মোঃ নূরুল ইসলাম সুজন; বিজ্ঞান ও প্রযু্ক্িত মন্ত্রী স্থপতি ইয়াফেস ওসমান এবং পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক আবুল হাসানাত আবদুল্লাহ। 


এছাড়া শোক ও দুঃখ প্রকাশ করেছেন সমাজকল্যাণ প্রতিমন্ত্রী মোঃ আশরাফ আলী খান খসরু; শ্রম ও কর্মসংস্থান প্রতিমন্ত্রী বেগম মন্নুজান সুফিয়ান; নৌপরিবহন প্রতিমন্ত্রী খালিদ মাহমুদ চৌধুরী; পল্লী উন্নয়ন ও সমবায় প্রতিমন্ত্রী স্বপন ভট্টাচার্য্য; পানি সম্পদ প্রতিমন্ত্রী জাহিদ ফারুক; সংস্কৃতি প্রতিমন্ত্রী কে এম খালিদ; মহিলা ও শিশু বিষয়ক প্রতিমন্ত্রী ফজিলাতুন নেছা ইন্দিরা; পরিকল্পনা প্রতিমন্ত্রী ড. শামসুল আলম এবং পানিসম্পদ উপমন্ত্রী এ কে এম এনামুল হক শামীম। 

#
মারুফ/পাশা/নাইচ/সঞ্জীব/মাহমুদ/জয়নুল/২০২১/২২২০ঘণ্টা

তথ্যবিবরণী                                                                                                               নম্বর: ৬০৯৬
বঙ্গবন্ধুকে নিয়ে গান সিডি উদ্বোধন করলেন তিন মন্ত্রী

ঢাকা, ১২ পৌষ (২৭ ডিসেম্বর) :

বাংলাদেশ সংগীত পরিষদ প্রকাশিত 'বঙ্গবন্ধুকে নিয়ে গান' সিডির মোড়ক উন্মোচিত হয়েছে। 

মুজিব শতবর্ষ ও স্বাধীনতার সুবর্ণজয়ন্তী উপলক্ষ্যে আজ রাজধানীর বাংলা একাডেমি নজরুল মঞ্চে বঙ্গবন্ধুকে নিয়ে রচিত ১১টি নতুন গানের এই সিডি উদ্বোধন করেন তথ্য ও সম্প্রচারমন্ত্রী ড. হাছান মাহ্‌মুদ, শিক্ষামন্ত্রী ডা. দীপু মনি, পররাষ্ট্রমন্ত্রী ড. এ কে আব্দুল মোমেন, জনপ্রশাসন মন্ত্রণালয় সম্পর্কিত সংসদীয় স্থায়ী কমিটির সভাপতি এইচ এন আশিকুর রহমান, বাংলাদেশ ইউনিভার্সিটি অভ প্রফেশনালস এর বঙ্গবন্ধু চেয়ার অধ্যাপক ড. সৈয়দ আনোয়ার হোসেন এবং সংগীত পরিষদের সভাপতি রেহানা আশিকুর রহমান, মহাসচিব ফেরদৌস হোসেন ভুঁইয়া, সিনিয়র সহসভাপতি শেখ সাদী খান প্রমুখ।

সংগীত পরিষদের সভাপতির পরিচালনায় আমন্ত্রিত মন্ত্রীবর্গ ও অতিথিবৃন্দ তাদের বক্তব্যে বঙ্গবন্ধুর স্মৃতির প্রতি গভীর শ্রদ্ধা নিবেদন করেন। তারা এই সিডি প্রকাশের জন্য আয়োজকদের ধন্যবাদ জানিয়ে বলেন, সংগীত শিল্পীদের এই সংগঠন তিন দশক ধরে দেশে সংস্কৃতির বিকাশ, শিল্পীদের সম্মান প্রতিষ্ঠা ও সংগীতের মানোন্নয়নে প্রশংসনীয় ভূমিকা রেখে আসছে। দেশের মানুষের মনন বিকাশে শিল্প-সংস্কৃতির চর্চার প্রসারে গুরুত্ব আরোপ করেন মন্ত্রীবর্গ। 

হাসিনা মমতাজ, খুরশীদ আলম, রথীন্দ্রনাথ রায়, মোঃ রফিকুল আলম, শাহীন সামাদ, তিমির নন্দী, ফাতেমা-তুজ-জোহরা, লীনু বিল্লাহ, তপন চৌধুরী, রেহানা আশিকুর রহমান, কামাল আহমেদসহ প্রায় অর্ধশত সংগীতশিল্পী গানগুলোতে কণ্ঠ দিয়েছেন। 

গীতিকার ফেরদৌস হোসেন ভুঁইয়া, শাফাত খৈয়াম, কাজী রোজী, ওসমান শওকত, চৌধুরী আবিদা রহমান ও আবাম ছালাউদ্দিনের লেখা ১১টি গানের সুর ও সংগীত পরিচালনা করেছেন শেখ সাদী খান, এ কে আজাদ মিন্টু, ফোয়াদ নাসের বাবু, বদরুল আলম বকুল, আনিসুর রহমান তনু, সুজেয় শ্যাম ও মোঃ শাহনেওয়াজ। সিডিটির বিক্রয়মূল্য রাখা হয়েছে পঞ্চাশ টাকা। 

অনুষ্ঠানে আমন্ত্রিত শিল্পীরা বঙ্গবন্ধুর স্মৃতির উদ্দেশ্যে নিবেদিত এ সিডির কয়েকটি গান পরিবেশন করেন।
#

আকরাম/পাশা/নাইচ/সঞ্জীব/মাহমুদ/রেজাউল/২০২১/২১০০ ঘণ্টা
তথ্যবিবরণী                                                                                                                               নম্বর: ৬০৯৬
বঙ্গবন্ধুকে নিয়ে গান সিডি উদ্বোধন করলেন তিন মন্ত্রী

ঢাকা, ১২ পৌষ (২৭ ডিসেম্বর) :

বাংলাদেশ সংগীত পরিষদ প্রকাশিত 'বঙ্গবন্ধুকে নিয়ে গান' সিডির মোড়ক উন্মোচিত হয়েছে। 

মুজিব শতবর্ষ ও স্বাধীনতার সুবর্ণজয়ন্তী উপলক্ষ্যে আজ রাজধানীর বাংলা একাডেমি নজরুল মঞ্চে বঙ্গবন্ধুকে নিয়ে রচিত ১১টি নতুন গানের এই সিডি উদ্বোধন করেন তথ্য ও সম্প্রচারমন্ত্রী ড. হাছান মাহ্‌মুদ, শিক্ষামন্ত্রী ডা. দীপু মনি, পররাষ্ট্রমন্ত্রী ড. এ কে আব্দুল মোমেন, জনপ্রশাসন মন্ত্রণালয় সম্পর্কিত সংসদীয় স্থায়ী কমিটির সভাপতি এইচ এন আশিকুর রহমান, বাংলাদেশ ইউনিভার্সিটি অভ প্রফেশনালস এর বঙ্গবন্ধু চেয়ার অধ্যাপক ড. সৈয়দ আনোয়ার হোসেন এবং সংগীত পরিষদের সভাপতি রেহানা আশিকুর রহমান, মহাসচিব ফেরদৌস হোসেন ভুঁইয়া, সিনিয়র সহসভাপতি শেখ সাদী খান প্রমুখ।

সংগীত পরিষদের সভাপতির পরিচালনায় আমন্ত্রিত মন্ত্রীবর্গ ও অতিথিবৃন্দ তাদের বক্তব্যে বঙ্গবন্ধুর স্মৃতির প্রতি গভীর শ্রদ্ধা নিবেদন করেন। তারা এই সিডি প্রকাশের জন্য আয়োজকদের ধন্যবাদ জানিয়ে বলেন, সংগীত শিল্পীদের এই সংগঠন তিন দশক ধরে দেশে সংস্কৃতির বিকাশ, শিল্পীদের সম্মান প্রতিষ্ঠা ও সংগীতের মানোন্নয়নে প্রশংসনীয় ভূমিকা রেখে আসছে। দেশের মানুষের মনন বিকাশে শিল্প-সংস্কৃতির চর্চার প্রসারে গুরুত্ব আরোপ করেন মন্ত্রীবর্গ। 

হাসিনা মমতাজ, খুরশীদ আলম, রথীন্দ্রনাথ রায়, মোঃ রফিকুল আলম, শাহীন সামাদ, তিমির নন্দী, ফাতেমা-তুজ-জোহরা, লীনু বিল্লাহ, তপন চৌধুরী, রেহানা আশিকুর রহমান, কামাল আহমেদসহ প্রায় অর্ধশত সংগীতশিল্পী গানগুলোতে কণ্ঠ দিয়েছেন। 

গীতিকার ফেরদৌস হোসেন ভুঁইয়া, শাফাত খৈয়াম, কাজী রোজী, ওসমান শওকত, চৌধুরী আবিদা রহমান ও আবাম ছালাউদ্দিনের লেখা ১১টি গানের সুর ও সংগীত পরিচালনা করেছেন শেখ সাদী খান, এ কে আজাদ মিন্টু, ফোয়াদ নাসের বাবু, বদরুল আলম বকুল, আনিসুর রহমান তনু, সুজেয় শ্যাম ও মোঃ শাহনেওয়াজ। সিডিটির বিক্রয়মূল্য রাখা হয়েছে পঞ্চাশ টাকা। 

অনুষ্ঠানে আমন্ত্রিত শিল্পীরা বঙ্গবন্ধুর স্মৃতির উদ্দেশ্যে নিবেদিত এ সিডির কয়েকটি গান পরিবেশন করেন।
#

আকরাম/পাশা/নাইচ/সঞ্জীব/মাহমুদ/রেজাউল/২০২১/২১০০ ঘণ্টা
তথ্যবিবরণী                                                                                                                             নম্বর : ৬০৯৫
জাতীয় ক্রীড়া পরিষদ কর্তৃক স্বাধীন বাংলা ফুটবল দলকে সংবর্ধনা প্রদান
ঢাকা, ১২ পৌষ (২৭ ডিসেম্বর) :


আজ ঢাকায় জাতীয় ক্রীড়া পরিষদের শেখ কামাল মিলনায়তনে এক আড়ম্বরপূর্ণ আয়োজনের মধ্য দিয়ে মহান মুক্তিযুদ্ধে অসামান্য অবদান রাখা স্বাধীন বাংলা ফুটবল দলের গর্বিত সদস্যবৃন্দকে সংবর্ধনা প্রদান করেছে যুব ও ক্রীড়া মন্ত্রণালয়াধীন জাতীয় ক্রীড়া পরিষদ (এনএসসি)। যুব ও ক্রীড়া মন্ত্রণালয়ের সিনিয়র সচিব মোঃ আখতার হোসেনের সভাপতিত্বে অনুষ্ঠানে প্রধান অতিথি হিসেবে উপস্থিত ছিলেন যুব ও ক্রীড়া প্রতিমন্ত্রী এবং জাতীয় ক্রীড়া পরিষদের চেয়ারম্যান মোঃ জাহিদ আহসান রাসেল। অনুষ্ঠানের শুরুতেই মহান মুক্তিযুদ্ধে জীবন উৎসর্গকারী সকল শহিদের আত্মার মাগফেরাত কামনায় এক মিনিট নীরবতা পালন করা হয়। অতঃপর স্বাধীন বাংলা ফুটবল দলের  খেলোয়াড়দের ফুল দিয়ে বরণ করে নেওয়া হয়। 


অনুষ্ঠানে স্বাধীন বাংলা ফুটবল দলের বিষয়ে স্মৃতিচারণমূলক বক্তব্য প্রদান করেন দলটির ম্যানেজার তানভীর মাজহারুল ইসলাম তান্না ও দলটির সদস্য সাইদুর রহমান প্যাটেল। এছাড়াও বক্তব্য প্রদান করেন বাংলাদেশ আওয়ামী লীগের যুব ও ক্রীড়া বিষয়ক সম্পাদক মোঃ হারুনর রশীদ। এ সময় মঞ্চে উপস্থিত ছিলেন স্বাধীন বাংলা ফুটবল দলের অধিনায়ক জাকারিয়া পিন্টু।

প্রতিমন্ত্রী বলেন, জাতির পিতা বঙ্গবন্ধু শেখ মুজিবুর রহমানের জন্মশতবর্ষ ও মহান স্বাধীনতার সুবর্ণজয়ন্তী উদ্যাপনের এ মাহেন্দ্রক্ষণে জাতির শ্রেষ্ঠ সন্তান  স্বাধীন বাংলা ফুটবল দলের গর্বিত সদস্যদের সংবর্ধনা দিতে পেরে আমি আনন্দিত ও গর্বিত। মহান মুক্তিযুদ্ধে ফুটবলকে অস্ত্র হিসেবে ব্যবহার করে তাঁরা  বহির্বিশ্বে মুক্তিযুদ্ধের পক্ষে বিশ্ব জনমত সৃষ্টি করতে অনবদ্য ভূমিকা রেখেছিলেন। একইসাথে তারা অর্থ সংগ্রহপূর্বক মুক্তিযোদ্ধাদের প্রদান করেছিলেন। আজকে তাদের সংবর্ধনা প্রদানের মাধ্যমে আমরা নিজেরাই সম্মানিত বোধ করছি।

প্রতিমন্ত্রী বলেন, স্বাধীন বাংলা ফুটবল দলকে রাষ্ট্রের সর্বোচ্চ পুরস্কার ‘স্বাধীনতা পুরস্কার’ প্রদানের জন্য প্রধানমন্ত্রীকে অনুরোধ জানাবো। এছাড়া যুব সংগঠনের হাত ধরে দেশের ক্রীড়াঙ্গনের ভিত রচিত হয়েছিলো সেই বাংলাদেশ ক্রীড়া সমিতিকে  অচিরেই রাষ্ট্রীয় স্বীকৃতি দেওয়া হবে। নতুন প্রজন্মকে দেশপ্রেমে উদ্বুদ্ধ করতে স্বাধীন বাংলা ফুটবল দলের প্রকৃত ইতিহাস  নিয়ে পুস্তক প্রকাশের সময় এসেছে বলে মন্তব্য করেন যুব ও ক্রীড়া প্রতিমন্ত্রী। 


অনুষ্ঠানে স্বাধীন বাংলা ফুটবল দলের সদস্যবৃন্দ, যুব ও ক্রীড়া মন্ত্রণালয়ের ঊর্ধ্বতন কর্মকর্তাবৃন্দ, জাতীয় ক্রীড়া পরিষদের সচিব পরিমল সিংহ, বিভিন্ন ক্রীড়া ফেডারেশনের নেতৃবৃন্দ ও ক্রীড়া সংগঠকগণ উপস্থিত ছিলেন। 

#
আরিফ/পাশা/নাইচ/রাহাত/সঞ্জীব/মাহমুদ/জয়নুল/২০২১/২০৩৫ঘণ্টা

তথ্যবিবরণী                                                                                                                              নম্বর : ৬০৯৪
খালেদা জিয়াকে বিদেশে নেওয়ার বিষয়ে আইনি মত দিয়েছেন আইনমন্ত্রী
ঢাকা, ১২ পৌষ (২৭ ডিসেম্বর) :


বিএনপি চেয়ারপারসন খালেদা জিয়ার বিদেশে উন্নত চিকিৎসার জন্য পরিবারের আবেদনের বিষয়ে মতামত দিয়েছে আইন মন্ত্রণালয়। এই আইনি মতামত স্বরাষ্ট্র মন্ত্রণালয়ে পাঠানো হয়েছে বলে জানিয়েছেন আইন, বিচার ও সংসদ বিষয়ক মন্ত্রী আনিসুল হক।

আজ সচিবালয়ে সাংবাদিকদের সঙ্গে আলাপকালে মন্ত্রী এ কথা জানিয়েছেন। তবে কী মতামত দিয়েছেন সে বিষয়ে কিছু জানাননি তিনি। এটি যেহেতু স্বরাষ্ট্র মন্ত্রণালয় হয়ে প্রধানমন্ত্রী পর্যন্ত যাবে, তাই এ বিষয়ে এখন কিছু বলতে চাননি তিনি।

এ বিষয়ে আইনমন্ত্রী বলেন, ‘সেই মতামত জানানো সমীচীন হবে না। কারণ সেটা গোপন বিষয়। এটা প্রধানমন্ত্রীর কার্যালয় পর্যন্ত যাবে। তারপর বলা সম্ভব হবে।’
#
রেজাউল/পাশা/রাহাত/রফিকুল/মাহমুদ/জয়নুল/২০২১/১৮৪০ঘণ্টা

তথ্যবিবরণী                                                                                                                              নম্বর : ৬০৯৩
দেশের গ্রামগুলো শহরে পরিণত হচ্ছে
                          -- বাণিজ্যমন্ত্রী
রংপুর (পীরগাছা), ১২ পৌষ (২৭ ডিসেম্বর) :


বাণিজ্যমন্ত্রী টিপু মুনশি বলেছেন, সরকারের উন্নয়নের ধারা দ্রুত গতিতে এগিয়ে চলছে। আগামী দিনে কোনো এলাকাই আর পিছিয়ে থাকবে না। সরকারি দপ্তরগুলোও ঢেলে সাজানো হচ্ছে। অফিস-আদালত আধুনিকায়ন করা হচ্ছে। পীরগাছায় সবখানে উন্নয়নের ছোঁয়া লেগেছে। যোগাযোগ ব্যবস্থার আমূল পরিবর্তন হয়েছে। যেসব এলাকায় এখনও কাঁচা রাস্তা রয়েছে, তা দ্রুত পাকাকরণের কাজ শুরু হবে। কোনো রাস্তা আর কাঁচা থাকবে না। 


মন্ত্রী আজ পীরগাছা উপজেলার বিভিন্ন উন্নয়ন প্রকল্পের উদ্বোধন ও নতুন কাজের ভিত্তিপ্রস্তর স্থাপন অনুষ্ঠানে প্রধান অতিথির বক্তৃতায় এসব কথা বলেন।

টিপু মুনশি বলেন, প্রধানমন্ত্রী শেখ হাসিনার নেতৃত্বে সরকার পিছিয়ে পড়া জনগোষ্ঠীর জীবনমান উন্নয়নে কাজ করছে। তাদের জন্য বিশেষ বরাদ্দ রাখা হয়েছে। তাই বিভিন্ন প্রকল্প বাস্তবায়ন করা হচ্ছে। দেশের গ্রামগুলো শহরে পরিণত হচ্ছে। গ্রামের মানুষ শহরের সুযোগ-সুবিধা ভোগ করছে।

উল্লেখ্য, মন্ত্রী নির্বাচনি এলাকা পীরগাছা উপজেলা পরিষদ চত্বরে উপজেলা প্রকৌশল অধিদপ্তরের আওতায় ২৫টি প্রকল্পের উদ্বোধন, ৮০ লাখ ৯৯ হাজার ৮১৯ টাকা ব্যয়ে উপজেলা বরেন্দ্র বহুমুখী উন্নয়ন কর্তৃপক্ষের নতুন বরেন্দ্র ভবনের উদ্বোধন, ৩৪ লাখ টাকা ব্যয়ে উপজেলা জনস্বাস্থ্য প্রকৌশল অধিদপ্তরের নতুন অফিস ভবনের ভিত্তিপ্রস্তর উদ্বোধন করেন। এর আগে তিনি উপজেলা ইটাকুমারী ইউনিয়নের ২৪০ জন ক্ষুদ্র নৃ-গোষ্ঠীর মাঝে কম্বল ও কিশোরী শিক্ষার্থীদের মাঝে বাই সাইকেল বিতরণ করেন। 


এ সময় পীরগাছা উপজেলা নির্বাহী কর্মকর্তা (ইউএনও) শেখ শামসুল আরেফীনের সভাপতিত্বে অনুষ্ঠানগুলোতে উপজেলা চেয়ারম্যান শাহ মাহবুবার রহমান, বরেন্দ্র বহুমুখী উন্নয়ন কর্তৃপক্ষের প্রকল্প পরিচালক হাবিবুর রহমান খাঁন, নির্বাহী প্রকৌশলী হারুন অর রশিদ, ভাইস চেয়ারম্যান আরিফুল হক লিটন, উপজেলা প্রকল্প বাস্তবায়ন কর্মকর্তা আব্দুল আজিজ, উপজেলা প্রকৌশলী মনিরুল ইসলাম, উপজেলা বরেন্দ্র বহুমুখী উন্নয়ন কর্তৃপক্ষের সহকারি প্রকৌশলী মিজানুর রহমান, জনস্বাস্থ্য প্রকৌশল রংপুর সার্কেলের তত্ত্বাবধায়ক প্রকৌশলী বাহার উদ্দিন মৃধা ও সহকারী প্রকৌশলী নিজামুল হক উপস্থিত ছিলেন।  


পরে মন্ত্রী মনুর ছড়া ব্রিজ থেকে ঘাঘট নদীর সংযোগ পর্যন্ত নদী খননের কাজ পরিদর্শন করেন।
#
বকসী/পাশা/রাহাত/রফিকুল/মাহমুদ/জয়নুল/২০২১/১৮৫৫ঘণ্টা

তথ্যবিবরণী                                                                                                                             নম্বর: ৬০৯২
কোভিড-১৯ সংক্রান্ত সর্বশেষ প্রতিবেদন 

ঢাকা, ১২ পৌষ (২৭ ডিসেম্বর) :

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৭ হাজার ২১৭ জনের নমুনা পরীক্ষা করে ৩৭৩ জনের শরীরে করোনা সংক্রমণ পাওয়া গেছে। এ নিয়ে  বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৮৩ হাজার ৬২৬ জন। 

          গত ২৪ ঘণ্টায় ১ জন মৃত্যুবরণ করেছেন। এ পর্যন্ত ২৮ হাজার ৬১ জন এ রোগে মৃত্যুবরণ করেছেন।

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৪৭ হাজার ৭৫০ জন।

#

কবীর/পাশা/রাহাত/রফিকুল/মাহমুদ/রেজাউল/২০২১/১৭২৪ ঘণ্টা
তথ্যবিবরণী                                                                                                                               নম্বর : ৬০৯১
বস্ত্রখাতে চতুর্থ শিল্প বিপ্লবের চ্যালেঞ্জ মোকাবিলায় সচেষ্ট থাকবে বস্ত্র ও পাট মন্ত্রণালয়
ঢাকা, ১২ পৌষ (২৭ ডিসেম্বর) :


বস্ত্র ও পাট মন্ত্রী গোলাম দস্তগীর গাজী বীরপ্রতীক বলেছেন, বস্ত্রখাতে চতুর্থ শিল্প বিপ্লবের চ্যালেঞ্জ মোকাবিলায় সংশ্লিষ্ট অংশীজনদের নীতিগত সহায়তা করতে সরকার সচেষ্ট থাকবে। প্রধানমন্ত্রী ঘোষিত বিশেষ প্রণোদনার কারণে বস্ত্রখাত জাতীয় রপ্তানির ধারাকে করোনা ভাইরাসের ক্ষতিকর প্রভাবমুক্ত রাখতে সক্ষম হয়েছে। 


আজ বস্ত্র ও পাট মন্ত্রণালয়ে বিজিএমইএ’র প্রতিনিধিদলের সাথে সাক্ষাৎ শেষে এ কথা জানান। বস্ত্র ও পাট মন্ত্রণালয়ের সচিব মোঃ আব্দুর রউফ, অতিরিক্ত সচিব মোহাম্মদ আবুল কালাম, এনডিসি, বিজিএমইএ সভাপতি ফারুক হাসান, বিজিএমইএ প্রতিনিধিসহ বস্ত্র ও পাট মন্ত্রণালয়ের ঊর্ধ্বতন কর্মকর্তারা এ সময় উপস্থিত ছিলেন।

মন্ত্রী বলেন, তৈরি পোশাক ও বস্ত্রখাতকে আন্তর্জাতিক প্রতিযোগিতা সক্ষম শক্তিশালী, নিরাপদ ও যুগোপযোগী করে গড়ে তুলতে সরকার দৃঢ় প্রতিজ্ঞ। সরকারের এই লক্ষ্য অর্জনের জন্য দেশের তৈরি পোশাক ও বস্ত্র শিল্পের ‘পোশাক কর্তৃপক্ষ’ হিসেবে বস্ত্র ও পাট মন্ত্রণালয়ের অধীনে বস্ত্র অধিদপ্তর কাজ করছে। বস্ত্রখাতের সঠিক বিকাশ ও সুরক্ষার জন্য ‘বস্ত্র নীতি ২০১৭’ ও ‘বস্ত্র আইন ২০১৮’ এবং ‘বস্ত্রশিল্প (নিবন্ধন ও ওয়ানস্টপ সার্ভিস কেন্দ্র) বিধিমালা ২০২১’ প্রণয়ন করা হয়েছে।

মন্ত্রী আরো বলেন, সরকার বস্ত্রখাতকে সুসংহত রাখতে নীতিগত সহায়তার পাশাপাশি এখাতের জন্য দক্ষ মানবসম্পদ তৈরির লক্ষ্যে সরকারি পর্যায়ে টেক্সটাইল ইঞ্জিনিয়ারিং কলেজ, টেক্সটাইল ইনস্টিটিউট, টেক্সটাইল ভোকেশনাল ইনস্টিটিউট, তাঁত প্রশিক্ষণ ইনস্টিটিউট এবং ফ্যাশন ডিজাইন ইনস্টিটিউট পরিচালিত হচ্ছে। বস্ত্রখাতে দক্ষ জনবলের ক্রমবর্ধমান চাহিদা মেটাতে এ ধরণের আরো শিক্ষা প্রতিষ্ঠান স্থাপনের কাজ চলমান রয়েছে। 

#

বিএনপি গণতান্ত্রিক রীতিনীতিতে বিশ্বাস করে না বলেই সংলাপ নিয়ে বিভ্রান্তি ছড়াচ্ছে 
                                                                       -তথ্য ও সম্প্রচার মন্ত্রী
ঢাকা, ১২ পৌষ (২৭ ডিসেম্বর) :
‘বিএনপি গণতান্ত্রিক রীতিনীতিতে বিশ্বাস করে না বিধায় সংলাপ নিয়ে বিভ্রান্তি ছড়াচ্ছে’ বলেছেন তথ্যমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহমুদ।    
আজ তথ্য ও সম্প্রচার মন্ত্রণালয়ের সভাকক্ষে সাংবাদিকদের সাথে মতবিনিময়কালে এক প্রশ্নের জবাবে মন্ত্রী একথা বলেন। 

ড. হাছান মাহমুদ বলেন, ‘নির্বাচন কমিশন গঠন নিয়ে রাষ্ট্রপতি সংলাপ আহ্বান করেছেন, সেখানে বিভিন্ন রাজনৈতিক দল সংলাপে অংশগ্রহণ করছে। আমি আশা করবো বিএনপিও সংলাপে অংশগ্রহণ করবে। বিএনপি’র আপত্তি বা বিএনপি যে কথাগুলো রাজপথে কিংবা গণমাধ্যমের সামনে বলছে সেগুলো রাষ্ট্রপতিকে বলে আসতে পারে। তাদের আপত্তি, পরামর্শ সবকিছুই রাষ্ট্রপতিকে বলে আসতে পারে। কিন্তু সেটি না করে বরং সংলাপকে বৃদ্ধাঙ্গুলি দেখানো কাম্য নয়।’
‘রাজনীতিতে সংলাপ প্রয়োজন, আলাপ আলোচনা ছাড়া রাজনীতি ও গণতন্ত্র এগিয়ে যায় না’ উল্লেখ করে মন্ত্রী বলেন, ‘তারা (বিএনপি) আসলে গণতান্ত্রিক রীতিনীতিতে বিশ্বাস করে না এবং গণতন্ত্রকে নস্যাৎ করতে চায় বিধায় সংলাপ নিয়ে অবান্তর কথা বলছেন ও নানা বিভ্রান্তি ছড়াচ্ছেন।’
ইউনিয়ন পরিষদ নির্বাচন নিয়ে প্রশ্নের জবাবে ‘দেশে আওয়ামী লীগের বিকল্প আওয়ামী লীগই’ উল্লেখ করে  আওয়ামী লীগের যুগ্ম সাধারণ সম্পাদক হাছান মাহমুদ বলেন, ‘গতবার এবং এবারের ইউনিয়ন পরিষদ নির্বাচন দলীয় প্রতীকে হয়েছে। চতুর্থ ধাপে নির্বাচন হওয়ার পর দেখা যাচ্ছে বেশিরভাগ ক্ষেত্রে আওয়ামী লীগই জয়লাভ করেছে। এর পরের অবস্থান হচ্ছে আওয়ামী লীগের যেসব প্রার্থী মনোনয়ন পাননি তাদের। বিএনপি দলীয়ভাবে নির্বাচন না করলেও স্বতন্ত্র নির্বাচন করেছে এবং বিএনপি প্রার্থীদের জয়লাভের সংখ্যা হাতেগোনা কয়েকজন। আর জাতীয় পার্টির ক্ষেত্রে আরো কম। এতে প্রমাণিত হয় দেশে আওয়ামী লীগের বিকল্প আওয়ামী লীগই, অন্য কোনো বিকল্প নেই। ইউনিয়ন পরিষদ নির্বাচনে সেটিই উঠে এসেছে। এতে বোঝা যায় আওয়ামী লীগের জনপ্রিয়তা কোনোভাবেই কমেনি বরং বেড়েছে।’
এসময় বেগম খালেদা জিয়ার চিকিৎসা নিয়ে বিএনপি নেতা রুহুল কবির রিজভীর বিরূপ মন্তব্য নিয়ে সাংবাদিকদের প্রশ্নের জবাবে তথ্যমন্ত্রী বলেন, ‘বেগম জিয়াকে দেশের অভ্যন্তরে সর্বোচ্চ চিকিৎসা সেবা দেয়া হচ্ছে। তিনি যেভাবে চেয়েছিলেন সেভাবেই, যে হাসপাতালে চিকিৎসা নিতে চেয়েছিলেন সেই হাসপাতালেই চিকিৎসা নিচ্ছেন। শাস্তিপ্রাপ্ত আসামির ক্ষেত্রে এটি প্রধানমন্ত্রীর নজিরবিহীন মহানুভবতা। তাকে যে বিদেশ পাঠানো যায় না, সে নিয়ে আইনমন্ত্রী ইতিপূর্বে ব্যাখ্যা দিয়েছেন। সাধারণভাবে তার চিকিৎসা হওয়া উচিত ছিলো সরকারের তত্ত্বাবধানে কোনো একটি সরকারি হাসপাতালে। সেটি হোক বঙ্গবন্ধু মেডিকেল হাসপাতাল বা অন্যকোনো হাসপাতাল। যেহেতু বিএনপির তত্ত্বাবধানে তার সম্পূর্ণ চিকিৎসা হচ্ছে এখন যদি বেগম খালেদা জিয়ার স্বাস্থ্যের কোনো হানি হয় সেজন্য বিএনপি এবং তার চিকিৎসার দায়িত্বে যারা আছেন তারাই দায়ী থাকবেন।’
চলমান পাতা/২ 
-২-

সাংবাদিকরা এসময় দ্রুত উন্নত হয়ে ওঠা দেশ সিঙ্গাপুর, মালয়েশিয়ায় গণমাধ্যমের ওপর নিয়ন্ত্রণ এবং এ বিষয়ে বাংলাদেশের অবস্থান সম্পর্কে প্রশ্ন করলে তথ্য ও সম্প্রচারমন্ত্রী ড. হাছান মাহমুদ বলেন, ‘সিঙ্গাপুরে চারটি টেলিভিশন চ্যানেল সরকার নিয়ন্ত্রিত। বাংলাদেশে ৩৩টি টেলিভিশন চ্যানেল সম্প্রচারে আছে এবং সেগুলো প্রাইভেট চ্যানেল, সরকার নিয়ন্ত্রিত নয়। সরকারি টেলিভিশন চ্যানেল আলাদা আছে। সিঙ্গাপুরে হাতেগোনা কয়েকটি পত্রিকা এবং সেগুলো অনেকটাই সরকার নিয়ন্ত্রিত। কিভাবে একটা জেলে পল্লি থেকে সিঙ্গাপুর উন্নত দেশে রূপান্তরিত হলো আমরা সেই উদাহরণ দেই, কিন্তু সিঙ্গাপুরের এ দিকটা নিয়ে কেউ কিছু বলি না। আমাদের দেশে গণমাধ্যমের যে স্বাধীনতা আছে, যে বাকস্বাধীনতা আছে, সিঙ্গাপুরসহ বহু উন্নয়নশীল দেশের জন্য সেটি উদাহরণ।’
চিত্রতারকা জায়েদ খানের মায়ের মৃত্যুতে তথ্য ও সম্প্রচার মন্ত্রীর শোক 
বাংলাদেশ চলচ্চিত্র শিল্পী সমিতির সাধারণ সম্পাদক জায়েদ খানের মাতা শাহিদা হকের মৃত্যুতে গভীর শোক ও দু:খপ্রকাশ করেছেন তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহমুদ। রত্নগর্ভা সম্মাননায়ভূষিত শাহিদা হক সোমবার ভোরে রাজধানীর একটি হাসপাতালে চিকিৎসাধীন অবস্থায় ইন্তেকাল করেন। মন্ত্রী তাঁর শোকবার্তায় প্রয়াতের আত্মার শান্তি কামনা করেন ও শোকসন্তপ্ত পরিবারের সদস্যদের প্রতি গভীর সমবেদনা জানান।
#

জর্ডানের আকাবায় নতুন গার্মেন্টস ফ্যাক্টরি উদ্বোধন
জর্ডান, ২৭ ডিসেম্বর : 
জর্ডানের বন্দরনগরী আকাবায় গতকাল GIA Apparels নামে গার্মেন্টস ফ্যাক্টরি উদ্বোধন করা হয়েছে। বাংলাদেশের রাষ্ট্রদূত নাহিদা সোবহান এ গার্মেন্টস ফ্যাক্টরি উদ্বোধন করেন।   

নাহিদা সোবহান বাংলাদেশ থেকে নতুন কর্মীদের সাথে মতবিনিময় করেন। এপারেলসের উর্ধ্বতন কর্মকর্তাগণ রাষ্ট্রদূতকে তাদের ভবিষ্যৎ পরিকল্পনা তুলে ধরে বলেন, এ এপারেলসে আগামী এক বছরে বাংলাদেশ থেকে ৭ হাজার কর্মী নিয়োগের পরিকল্পনা রয়েছে। ইতোমধ্যে বাংলাদেশ থেকে ১৫৪ জন কর্মী কাজে যোগ দিয়েছে। 
রাষ্ট্রদূত এপারেলসের সার্বিক কার্যক্রমে সন্তোষ প্রকাশ করেন। রাষ্ট্রদূত কোম্পানির নিয়ম-কানুন ও জর্ডানের স্থানীয় আইন মেনে চলা, কোন ধরনের গুজবে কান না দেয়া, অবৈধ হওয়ার চেষ্টা না করা, স্বাস্থ্যবিধি মেনে চলতে উদ্যোক্তা ও কর্মীদের পরামর্শ প্রদান করেন। বাংলাদেশ দূতাবাস সর্বদাই কর্মীদের যে কোন প্রয়োজনে পাশে রয়েছে তিনি সকলকে আশ্বস্ত করেন। 

এছাড়া, রাষ্ট্রদূত আকাবায় অবস্থানরত বাংলাদেশি কমিউনিটির সাথে এক মতবিনিময় সভায় তাদের উত্থাপিত বিষয়গুলো মনোযোগ সহকারে শোনেন এবং সমাধানের আশ্বাস দেন।

তথ্যবিবরণী                                                                                                                                 নম্বর : ৬০৮৮

খাদ্য অধিদপ্তরে উচ্চমান সহকারী পদে লিখিত পরীক্ষার সময়সূচি
ঢাকা, ১২ পৌষ (২৭ ডিসেম্বর) : 
খাদ্য অধিদপ্তরে উচ্চমান সহকারী পদে নিয়োগের জন্য আগামী ৩১ ডিসেম্বর সকাল ১০টা থেকে ১১.৩০টা পর্যন্ত ঢাকা মহানগরের বিভিন্ন কেন্দ্রে এমসিকিউ বা লিখিত পরীক্ষা অনুষ্ঠিত হবে। 

উক্ত পদে প্রার্থীগণ ২১ থেকে ৩০ ডিসেম্বর পর্যন্ত http://admit.dgfood.gov.bd ওয়েবসাইট থেকে প্রবেশপত্র ডাউনলোড করতে পারবেন। প্রার্থীগণকে আবশ্যিকভাবে প্রবেশপত্রের রঙ্গিন কপি প্রিন্ট করে পরীক্ষায় অংশগ্রহণের জন্য বলা হয়েছে। 


প্রবেশপত্র ডাউনলোড করতে কোন সমস্যা হলে হটলাইন ০১৭০৬৫০৪১৬৯; ০১৩০৫৭০৩৮৭৪ (অফিস চলাকালীন) এ যোগাযোগ করার জন্য অনুরোধ করা হয়েছে। 

 খাদ্য অধিদপ্তরের এক বিজ্ঞপ্তিতে এ তথ্য জানানো হয়েছে।

